
14. apríl 1997 543 Nr. 281 

1.1 

2.1 

3.1 

3.2 

3.3 

4.1 

4.2 

4.3 

44 

4.5 

4.6 

5.1 

REGLUGERÐ 
fyrir Lífeyrissjóð Verkfræðingafélags Íslands. 

1. gr. 

Nafn og heimili. 

Sjóðurinn heitir Lífeyrissjóður Verkfræðingafélags Islands. Heimili hans og varnarþing 
er í Reykjavík. 

2. gr. 
Hlutverk sjóðsins. 

Hlutverk sjóðsins er að veita sjóðfélögum elli- og örorkulífeyri og eftirlátnum mökum 
þeirra og börnum maka- og barnalífeyri samkvæmt ákvæðum reglugerðar þessarar. 

3. gr. 

Aðild að sjóðnum. 
Sjóðfélagar geta orðið allir verkfræðingar og aðrir sem stjórnin hefur samþykkt í 
sjóðinn. 

Stjórninni er ennfremur heimilt að veita þeim sem hafa lokið námi úr Háskóla Íslands 

með 90 eininga B.S. gráðu eða sambærilegu námi inngöngu í sjóðinn, enda séu allir 

stjórnarmenn sammála slíkri ákvörðun. 

Elli- og örorkulífeyrisþegar teljast einnig sjóðfélagar. 

Á. gr. 

Iðgjöld. 
Iðgjöld sjóðfélaga skulu vera 10% af heildarlaunum, nema stéttarfélag viðkomandi 
sjóðfélaga hafi samið um annað. Þau skulu þó aldrei vera lægri en skv. iðgjaldatöflu 
sjóðsins sbr. grein 4.3. 1 undantekningartilfellum er stjórn sjóðsins heimilt að sam- 

þykkja lægri iðgjöld, enda mæli sérstakar ástæður með því. 
Iðgjöld sjóðfélaga, sem er launþegi, skulu greidd til sjóðsins um leið og sjóðfélagi fær 
greidd laun. Launagreiðandinn er ábyrgur fyrir skilvísum greiðslum iðgjalda. 

Vegna þeirra sjóðfélaga, sem ekki eru launþegar, gefur sjóðurinn út iðgjaldatöflu með 

hæfilega mörgum iðgjaldaflokkum. Sjóðfélagi skal greiða iðgjöld mánaðarlega fyrir 
lok hvers mánaðar samkvæmt ákveðnum iðgjaldaflokki. Ekki er sjóðfélaga heimilt að 
skipta um iðgjaldaflokk án samþykkis sjóðstjórnarinnar. 
Enginn greiðir iðgjöld til sjóðsins lengur en til 75 ára aldurs eða eftir að taka ellilífeyris 
er hafin. 

Sjóðfélagar bera ekki ábyrgð á skuldbindingum sjóðsins með öðru en iðgjöldum sínum. 

Sjóðfélagi skal tilkynna lífeyrissjóðnum um hver skuli greiða iðgjöld vegna hans til 
sjóðsins. Sjóðfélagi skal tilkynna lífeyrissjóðnum strax um allar breytingar sem máli 
skipta vegna greiðslna iðgjalda til sjóðsins, t.d. ef hann skiptir um vinnuveitanda, 

breyting verður á starfshlutfalli, hann tekur leyfi frá störfum vegna náms, barnsburðar 
eða ef hann verður atvinnulaus. 

S. gr. 

Ávöxtun á fé sjóðsins. 
Stjórn sjóðsins sér um ávöxtun á fjármagni hans. Því má ráðstafa eins og gerð er grein 
fyrir í greinum $.2 til 5.7.

Til kaupa á skuldabréfum tryggðum með veði í fasteignum. Upphæð skuldabréfs ásamt 
rétthærri veðböndum má ekki vera meiri en 75% af brunabótamati viðkomandi 
fasteignar. 
Til innlána í bönkum og sparisjóðum. 
Til kaupa á ríkisskuldabréfum og skuldabréfum tryggðum með ábyrgð ríkissjóðs eða 
sveitarfélaga. 
Til kaupa á skuldabréfum veðdeilda banka og viðurkenndra fjárfestingalánasjóða. 
Til kaupa á hlutabréfum í og skuldabréfum útgefnum af skráðum almennings- 
hlutafélögum á Verðbréfaþingi Íslands svo og hlutabréfum í og skuldabréfum útgefnum 
af hlutafélögum skráðum á Opna tilboðsmarkaðnum. Eign í slíkum verðbréfum fari þó 
ekki umfram 10% af hreinni eign til greiðslu lífeyris. 
I traustum erlendum verðbréfum og hlutabréfum, sem skráð eru á opinberum verðbréfa- 
mörkuðum í aðildarríkjum Efnahags- og framfarastofnunarinnar í París. Hlutfall 
erlendra eigna fari þó ekki umfram 25% af hreinni eign til greiðslu lífeyris. Þar af verði 
hlutabréf ekki umfram 15% af hreinni eign til greiðslu lífeyris. 

6. gr. 

Ellilífeyrir. 
Hver sjóðfélagi, sem er orðinn 65 ára, á rétt á ellilífeyri. 
Upphæð ellilífeyris fer eftir töflu Í í grein 6.6 þegar sjóðfélaginn greiðir árleg iðgjöld. 
Iðgjöld skulu við útreikning ellilífeyris verðtryggð með lánskjaravísitölu. 
Heimilt er sjóðfélaga að fresta um eitt ár í senn allt til 75 ára aldurs að taka ellilífeyri, 
og hækkar lífeyririnn þá samkvæmt töflum II og III í grein 6.6. 
Þegar sjóðfélagi greiðir til sjóðsins ákveðna fjárhæð umfram venjulegt ársiðgjald, til 
dæmis fé, sem hann fær yfirfært úr öðrum lífeyrissjóði, skulu réttindi hans fyrir það 
ákveðin eftir töflu IV í grein 6.6. 
Við notkun taflnanna ber að miða við lífaldur sjóðfélaga. Hækkun vegna frestunar 
samkvæmt töflu IH reiknast í heilum árum miðað við lífaldur. Þannig reiknast fyrsta 
frestun þegar sjóðfélagi nær 66 ára aldri. 
Töflur. 

Tafla Í 
Upphæð ellilífeyris í krónum frá 65 ára aldri fyrir 1000 króna árlegt iðgjald frá x ára 
aldri til aldursmarka. 

x  Ellilífeyrir x  Ellilífeyrir x  Ellilífeyrir x  Ellilífeyrir 
20  6215,45 31  3818,71 42  2133,28 53 - 924,70 
21  5957,43 32  3641,16 43 - 2005,81 54  834,15 

22  5708,68 33  3469,06 44  1882,11 55 746,44 
23  5468,72 34 3302,19 45  1762,10 56 - 661,48 
24  5237,13 35  3140,38 46  1645,68 57  579,14 
25  5013,50 36  2983,27 47  1532,78 58 - 499,33 
26  4797,45 37 2830,54 48  1423,31 59  421,91 
27  4588,60 38 2682,92 49 1317,19 60 — 346,75 
28  4386,61 39 2539,32 50  1214,36 61  273,71 
29  4191,17 40  2399,92 51  1114,72 62 202,66 
30 - 4001,96 41 2264,61 52  1018,19 63  133,45 

64 65,95 

Viðauki við töflu 1 í grein 6.6. 
Bótastuðull (Bx) fyrir árlega iðgjaldagreiðslu (Ix) við aldur x með samfelldum 
mánaðargreiðslum.

x Bx x Bx x Bx 

20  0.25802 32  0.17210 43 > 0.12370 54  0.08771 

21  0.24875 33  0.16687 44  0.12001 55  0.08496 

22  0.23996 34  0.16181 45  0.11642 56 0.08234 

23  0.23159 35  0.15711 46  0.11290 57  0.07981 

24 0.22363 36  0.15273 47  0.10947 58  0.07742 

25  0.21605 37 > 0.14762 48  0.10612 59  0.07516 

26  0.20885 38 > 0.14360 49  0.10283 60  0.07304 

27  0.20199 39  0.13940 50  0.09964 61 0.07105 

28  0.19544 40  0.13531 51  0.09653 62  0.06921 

29  0.18921 41  0.13133 52 > 0.09349 63 > 0.06750 

30 > 0.18325 42  0.12747 53 > 0.09055 64 0.06595 
31  0.17755 

Tafla Il 

Hækkun ellilífeyris, þegar frestað er um | ár í senn að taka hann eftir að sjóðfélaginn 
hefur öðlast rétt til þess. 

Frestunum | árfrá 65 ára aldri, hækkun 7,46% 

Í 1 66 „ 7,69% 

" 1 67 " 7,93% 

" 1 68 " 8,19% 
„ 1 69 " 8,48% 

" 1" 70 „ 8,80% 

" I 71 „ 9,14% 

" Í 72 " 9,52% 

" EU 73 „ 9,93% 

„ 1 „ 74 „ 10,39% 

Tafla II 

Ellilífeyrir í krónum, sem fæst fyrir 1000 króna ársiðgjald, ef sjóðfélagi, sem öðlast 
hefur rétt til að taka ellilífeyri, greiðir iðgjald jafnframt því að fresta töku ellilífeyris. 

Aldur Ellilífeyrir Aldur Ellilífeyrir 
65 68,20 70 79,73 
66 70,14 71 82,69 
67 72,25 72 85,93 
68 74,53 73 89,47 
69 77,02 74 093,35 

Tafla FV 

Arlegur ellilífeyrir í krónum frá 65 ára aldri fyrir 1000 króna eingreiðslu við x ára 

aldur. 

x Ellilífeyrir x  Ellilífeyrir x  Ellilífeyrir x  Ellilífeyrir 

20 — 280,85 31 199,24 42 142,30 53 (100,49 
21 272,00 32 193,24 43 137,97 54 — 97,25 
22 263,47 33 187,44 44 133,75 55 9409 
23  255,27 34 CC 18181 45  129,64 56 — 91,00 
24  247,36 35  176,35 46  125,65 57 8798 
25 239,74 36  171,05 47  121,76 5380 8501 
26  232,39 37  165,91 48 117,98 59 82,10 
21 225,30 38 — 160,92 49  114,29 60 79,23 
23  218,45 39  156,06 50 - 110,70 61 76,40 
29  211,83 40 151,3S 51  107,21 62 0 73,59 
30  205,43 41  146,76 52 103,80 63 - 70,79 

64 6798 

7. gr. 

Ororkulífeyrir. 
1.1  Sjóðfélagi, sem vegna örorku verður vanhæfur til að gegna starfi sínu, á rétt á 

örorkulífeyri úr sjóðnum. Stjórn sjóðsins ákveður upphæð örorkulífeyris í samræmi við 
greinar 7.2 til 7.9.

Trúnaðarlæknir sjóðsins metur örorku sjóðfélaga við upphaf örorku og síðan reglulega í 
samræmi við óskir sjóðstjórnar. Ororkumatið skal aðallega miða við getu sjóðfélaga til 
að gegna starfi því, sem veitti aðild að sjóðnum. 
Skylt er öryrkja, sem sækir um Örorkulífeyri úr sjóðnum eða nýtur hans, að láta stjórn 
sjóðsins í té allar þær upplýsingar um heilsufar sitt, sem nauðsynlegar eru til að dæma 
um rétt hans til örorkulífeyris. 
Örorkulífeyrir er greiddur ef örorka sjóðfélaga er meiri en 20%. Sé örorkan 20% til 
50% greiðast jafn mörg prósent af fullum örorkulífeyri og örorkan er metin. Sé örorkan 
yfir 50% bætast við 2% af fullum örorkulífeyri fyrir hvern hundraðshluta sem örorkan 
er yfir 50%. Óskertur örorkulífeyrir greiðist þannig ef örorkan er 75% eða meiri. 
Fullur örorkulífeyrir er jafnhár þeim ellilífeyri sem sjóðfélaginn hefði öðlast við 65 ára 
aldur, ef hann hefði greitt viðmiðunariðgjald frá upphafi örorku og til 65 ára aldurs. 
Viðmiðunariðgjald þetta er meðaltal iðgjalda sjóðfélagans síðustu 36 greiðslumánuð- 
ina, verðbætt með lánskjaravísitölu. Reynist þetta meðaltal sjóðfélaga óhagstætt vegna 
sjúkdóms eða atvinnumissis, er stjórn sjóðsins heimilt að leggja til grundvallar meðaltal 
fleiri mánaða aftur í tímann og sleppa þeim mánuðum sem lakastir eru. Viðmiðunar- 
iðgjald þeirra sem greitt hafa 13-36 mánuði skal vera meðaltal þeirra mánaða verðbætt 
með lánskjaravísitölu. Viðmiðunariðgjald þeirra, sem greitt hafa 1-12 mánuði, skal vera 
heildargreiðsla sjóðfélaga verðbætt með lánskjaravísitölu deilt með 12. 
Sjóðfélaga, sem hætt hefur reglubundnum iðgjaldagreiðslum í sjóðinn, af öðrum 
orsökum en veikindum, skal ekki reikna örorkulífeyri af lífeyrisrétti vegna iðgjalda 

fyrir Ókominn tíma. Örorkulífeyrir hans reiknast aðeins af þeim lífeyrisrétti, sem hann 

hefur þegar áunnið sér sbr. grein 11.3. Nú hætta iðgjöld að berast vegna sjóðfélaga án 

þess að sjóðstjórnin fái á því skýringu þrátt fyrir tilraunir til innheimtu iðgjalda og skal 
þá stjórn sjóðsins ákvarða örorkulífeyrisréttindi hans á sama hátt og segir í fyrri málslið 
þessarar greinar. 

Stjórn sjóðsins er heimilt að lækka eða fella niður örorkulífeyri þeirra öryrkja sem fá 
starfsorku sína aftur að nokkru eða öllu leyti. Sömuleiðis ber stjórn sjóðsins að hækka 
örorkulífeyrinn ef örorkan vex til muna og án sjálfskaparvíta frá því sem hún var metin 
við fyrri ákvarðanir. 
Aldrei skal örorkulífeyrir vera hærri en sem nemur þeim tekjumissi sem sjóðfélagi 
hefur sannanlega orðið fyrir vegna örorkunnar. Því til sönnunar getur stjórn sjóðsins 

krafist vottorða frá skattstofu, vinnuveitanda o.s.frv. 

Ororkulífeyrir fellur niður, er taka ellilífeyris hefst. 

8. gr. 

Makalífeyrir. 
Við lát sjóðfélaga öðlast maki hans rétt til makalífeyris úr sjóðnum. Lífeyririnn er 
ákveðinn í samræmi við greinar 8.2 til 8.6. 
Hafi sjóðfélaginn gengið í hjónaband eftir að hann var orðinn 60 ára eða á þeim tíma, er 
hann naut Örorkulífeyris úr sjóðnum eða hann tók sjúkdóm er leiddi til andláts, 
úrskurðar stjórn sjóðsins hvort eftirlifandi maki hans skuli njóta lífeyris úr sjóðnum eða 
ekki. 
Rétturinn til lífeyris samkvæmt þessari grein fellur niður, ef hinn eftirlifandi maki 
gengur í hjónaband að nýju, en kemur aftur í gildi, sé hinu síðara hjónabandi slitið. 
Veiti hið síðara hjónaband einnig rétt til lífeyris úr sjóðnum getur makinn valið þann 
lífeyrinn sem hærri er.

Upphæð makalífeyris er 60% af þeim örorkulífeyri sem hinn látni sjóðfélagi hefði 
hlotið, ef hann hefði orðið 75% öryrki á dánardægri. Sé hinn látni ellilífeyrisþegi er 
lífeyrir makans 60% af ellilífeyri hans. 
Lífeyrissjóðurinn skal greiða makalífeyri til maka látins sjóðfélaga, sem greitt hafði 
iðgjöld til sjóðsins, eða sem naut elli- eða örorkulífeyris úr sjóðnum. Greiða skal 
makalífeyri í að minnsta kosti 24 mánuði eftir andlát sjóðfélaga samkvæmt gr. 8.4. 
Síðan skal greiða makalífeyri sé eitthvert skilyrða a) - c) uppfyllt: 

a) Maki sjóðfélaga sé fæddur fyrir 1940. Þó skal makalífeyrir skerðast um 10% fyrir 
hvert ár sem hann er fæddur eftir 1. janúar 1930. 

b) Makinn hafi á framfæri sínu barn yngra en 19 ára. (sbr. gr. 9.1.) 
c) Maki sjóðfélagans sé að minnsta kosti 40% öryrki og tekjuöflunarhæfni hans veru- 

lega skert. Makalífeyrir hans skal þá vera sami hundraðshluti af fullum makalífeyri 
og orkutap hans er metið. 

Réttur skv. c) lið skapast ef maki er öryrki við lát sjóðfélaga, og ef maki látins sjóð- 
félaga verður öryrki á meðan hann er á bótum. 
Þegar makalífeyrir er úrskurðaður skal velja það ofangreindra skilyrða sem maka er 
hagstæðast. 
Við 67 ára aldur maka látins sjóðfélaga öðlast hann á ný rétt til makalífeyris, enda hafi 
makalífeyrir fallið niður áður og makinn ekki gengið í hjónaband á ný. Makalífeyrir 
skal þá vera 60% af áunnum ellilífeyrisrétti hins látna. Með sama hætti ákvarðast 
lífeyrir þeirra sem fæddir eru fyrir 1940 og eru 67 ára eða eldri sé það maka hag- 
stæðara. Heimilt skal maka að fresta töku makalífeyris skv. þeim reglum, sem kveðið er 
á um Í grein 6.3. 
Sama rétt til makalífeyris og hjón hafa samkvæmt reglugerð þessari, hafa einnig karl og 
kona í sambúð, sem jafna má til hjúskapar og eru bæði ógift, ef þau hafa átt saman barn 
eða konan er þunguð af hans völdum, eða sambúðin hefur varað samfleytt í 2 ár. Á 
tilsvarandi hátt veldur sambúð því einnig, að réttur til makalífeyris eftir látinn maka 
fellur niður meðan sambúðin varir. 

9. gr. 
Barnalífeyrir. 

Börn eða kjörbörn, sem sjóðfélagi lætur eftir sig, er hann andast, og yngri eru en 19 ára, 
skulu fá árlegan lífeyri úr sjóðnum, þar til þau eru fullra 19 ára að aldri, enda hafi hinn 
látni séð um framfærslu þeirra að mestu eða öllu leyti. Sama rétt eiga fósturbörn, sem 
sjóðfélagi hefur framfært að mestu eða öllu leyti. 
Ef barnið á foreldri, kjörforeldri eða fósturforeldri á lífi, sem sér um framfærslu þess, er 
lífeyrir þess 15% af þeim örorkulífeyri, sem hinn látni sjóðfélagi hefði hlotið, ef hann 
hefði orðið 75% öryrki á dánardægri. Sé hinn látni ellilífeyrisþegi er lífeyrir barnsins 
15% af ellilífeyri hans. 
Eigi barnið ekki framfæranda á lífi svo sem að framan greinir er lífeyrir þess tvöfalt 
hærri. 

Sama rétt öðlast börn, kjörbörn og fósturbörn sjóðfélaga, ef hann verður öryrki og fær 
örorkulífeyri úr sjóðnum. Lífeyrir þeirra skal nema jafn stórum hundraðshluta af 
lífeyrisupphæð þeirra, sem greinir í grein 9.2, sem örorka sjóðfélagans er metin. 

10. gr. 

Greiðslur lífeyris. 
Lífeyrir greiðist mánaðarlega fyrirfram með 1/12 árslífeyrisins. Lífeyrisgreiðslur skulu 
verðtryggðar með lánskjaravísitölu.

Stjórn sjóðsins getur gert það að skilyrði fyrir greiðslu lífeyris að lögð séu fram öll 
nauðsynleg gögn til að sanna greiðsluskyldu sjóðsins (fæðingarvottorð, dánarvottorð, 
giftingarvottorð, lífsvottorð o.s.frv.) 

l1. gr. 
Flutningur úr sjóðnum. 

Nú gerist sjóðfélagi, sem fer úr Lífeyrissjóði VFI, sjóðfélagi í öðrum lífeyrissjóði, sem 
stofnaður er með lögum eða nýtur viðurkenningar fjármálaráðuneytisins eða kaupir sér 
lífeyri hjá tryggingarfélagi eða stofnun sem starfar eftir reglum, er fjármálaráðuneytið 
samþykkir, og er stjórn sjóðsins þá heimilt að endurgreiða öll iðgjöld, sem greidd hafa 
verið hans vegna, með vöxtum sem miðast við ávöxtun sjóðsins á hverjum tíma, en að 
frádreginni hæfilegri upphæð fyrir reksturskostnaði sjóðsins og þeirri áhættu, sem hann 
hefur borið, enda gangi endurgreiðslan til að kaupa honum lífeyrisréttindi í þeim sjóði, 
er hann flyst til. 
Heimilt er stjórn sjóðsins að endurgreiða erlendum ríkisborgurum við brottflutning af 
landinu iðgjöld sem greidd hafa verið þeirra vegna í tímabundnum störfum þeirra hér á 
landi. Heimild þessi gildir um greiðslur í 3 ár og styttri tíma. Upphæð endurgreiðslu sé 
reiknuð út á sama hátt og segir í grein 11.1. 
Þegar sjóðfélagi, sem hefur hætt iðgjaldagreiðslum áður en hann varð 65 ára og á ekki 
rétt á örorkulífeyri, flytur ekki iðgjöld sín í annan lífeyrissjóð, ákvarðast lífeyrisréttindi 
hans þannig: 
Ellilífeyrisréttur hans er sá, sem hann hefur þegar öðlast skv. 6. grein. Hámark örorku- 

lífeyrisréttar er jafnt ellilífeyrisréttinum. Maka- og barnalífeyrir reiknast af ellilífeyris- 
réttinum. 

12. gr. 
Bann við framsali og veðsetningu. 

Oheimilt er að framselja eða veðsetja lífeyriskröfur skv. reglugerð þessari. 

13. gr. 
Gerðardómur. 

Vilji sjóðfélagi, eða lífeyrisrétthafi, sem ekki er sjóðfélagi, ekki hlíta úrskurði sjóð- 
stjórnar um eitthvert atriði varðandi sjóðinn, getur hann lagt málið fyrir gerðardóm. 
Hann skal þá tilkynna sjóðstjórninni það innan fjögurra vikna frá því hann fær tilkynn- 
ingu um úrskurð hennar. Jafnframt skal hann tilnefna gerðardómsmann af sinni hálfu. 
Sjóðstjórninni ber þá að tilnefna annan gerðardómsmann innan tveggja vikna. Þeir velja 

síðan oddamann, en geti þeir ekki komið sér saman um oddamanninn, skal hann 

tilnefndur af héraðsdómi Reykjavíkur. Urskurður gerðardómsins er bindandi fyrir báða 

aðila og verður ekki lagður fyrir aðra dómstóla. Kostnaður við gerðardóminn skiptist 
milli aðila eftir mati dómsins. 

14. gr. 

Stjórn sjóðsins. j 
Stjórn sjóðsins skal skipuð 5 mönnum, og skulu þeir vera félagar í LVFI. Stjórnarmenn 
skulu kjörnir til þriggja ára í senn. Tvö árin skulu tveir stjórnarmenn kjörnir og einn 
varamaður í hvort sinn og þriðja árið skal einn stjórnarmaður kjörinn og einn vara- 
maður. Stjórnin skiptir sjálf með sér verkum. 
Formaður boðar varamenn á stjórnarfundi, þegar þurfa þykir.

15.2 

16.1 
16.2 

16.3 

16.4 

16.5 

16.6 

17.1 

17.3 

17.4 

17.5 

15. gr. 
Hlutverk stjórnarinnar. 

Stjórn sjóðsins sér um rekstur hans samkvæmt reglugerð þessari. Hún skal halda 
gjörðabók og skrá í hana allar samþykktir. Stjórn sjóðsins er ákvörðunarbær þegar 
meirihluti stjórnarinnar sækir fund. Mikilvæga ákvörðun má þó ekki taka nema allir 
stjórnarmenn hafi haft tök á að fjalla um málið, sé þess kostur. Til þess að samþykkt sé 
lögleg, þarf meirihluti stjórnarinnar að greiða henni atkvæði. Til að skuldbinda sjóðinn 
þarf undirskrift þriggja stjórnarmanna. 
Stjórn sjóðsins er heimilt að ráða framkvæmdastjóra. Sé framkvæmdastjóri ráðinn 
annast hann daglegan rekstur sjóðsins og skal hann fara eftir þeirri stefnu og fyrir- 

mælum sem sjóðstjórn hefur gefið. Ráðstafanir sem eru óvenjulegar eða mikils háttar, 
getur framkvæmdastjóri aðeins gert samkvæmt heimild frá sjóðstjórn. 

16. gr. 
Reikningar og endurskoðun. 

Reikningsár sjóðsins er almanaksárið. 
Reikningar sjóðsins skulu endurskoðaðir af þremur endurskoðendum, og skal einn 
þeirra vera löggiltur. Endurskoðendurnir skulu kosnir á aðalfundi sjóðsins til eins árs í 
senn. 
Hvert sinn, er endurskoðendur hafa lokið endurskoðun ársreikninga, skulu þeir færa 
skýrslu um endurskoðunina í sérstaka bók. Hún skal síðan lögð fyrir stjórn sjóðsins og 

hver stjórnarmaður undirrita hana til merkis um, að hann hafi kynnt sér efni hennar. 

Stjórnin leggur endurskoðaða og undirritaða reikninga sjóðsins fyrir aðalfund hans til 

samþykktar. Þeir skulu liggja frammi sjóðfélögum til sýnis á þeim stað, sem sjóðurinn 
hefur afgreiðslu, í minnst eina viku fyrir aðalfundinn. 
Sjóðstjórnin skal fá tryggingafræðing til að reikna út fjárhag sjóðsins eigi sjaldnar en 
þriðja hvert ár. Hann skal semja skýrslu um athugunina og gera upp efnahagsreikning 
sjóðsins á grundvelli útreikninga sinna. Sýni uppgjörið hagnað, skal honum varið til 
hlutfallslegrar hækkunar á lífeyrisréttindum sjóðfélaganna eftir tillögum trygginga- 
fræðingsins. Þó getur aðalfundur ákveðið að leggja hann eða hluta hans í varasjóð. Sýni 
uppgjörið halla, sem ekki verður greiddur úr varasjóði, ber að lækka lífeyrisréttindin 
hlutfallslega. 

Skýrsla tryggingafræðings skal lögð fyrir sjóðstjórnina. Einnig skal hún liggja frammi 
sjóðfélögum til sýnis á sama hátt og reikningarnir og sjóðfélögum gefinn kostur á að 
ræða hana á aðalfundi. 

17. gr. 
Aðalfundur. 

Aðalfund skal halda fyrir lok maímánaðar ár hvert. 
Stjórnin skal boða fundinn með auglýsingu í dagblaði með minnst tveggja vikna fyrir- 
vara og með bréfi til sjóðfélaga með viku fyrirvara. Í fundarboði skal geta dagskrár. 
Allar tillögur um breytingar á reglugerð sjóðsins, sem bera á undir aðalfund, skal senda 
sjóðfélögum með fundarboðinu. 
Aðalfundur er lögmætur, sé löglega til hans boðað, án tillits til fundarsóknar. 
Einfaldur meirihluti atkvæða nægir til allra samþykkta á aðalfundi nema breytinga á 
reglugerð þessari. 
Hverjir þrír sjóðfélagar geta krafist þess, að tiltekið mál sé tekið til umræðu á aðalfundi, 
enda sendi þeir skrifleg tilmæli um það til sjóðstjórnar eigi síðar en mánuði fyrir 
aðalfund. 

17.6 

18.1 

19.1 

19.2 

19.3 

19.4 

20.1 

20.2 

Aukaaðalfund skal halda, þegar meirihluti sjóðstjórnar telur ástæðu til eða minnst 25 
sjóðfélagar senda stjórninni skrifleg tilmæli um það og greina tilefni. Fundinn skal 
halda innan tveggja mánaða eftir að tilmælin berast. 

18. gr. 
Breytingar á reglugerðinni. 

Til breytinga á reglugerð þessari þarf 2/3 greiddra atkvæða á aðalfundi eða samþykki 
með einföldum meirihluta á tveimur aðalfundum í röð. 

19. gr. 

Ráðstöfun á eignum, ef sjóðurinn verður lagður niður. 
Ákvörðun um að leggja sjóðinn niður er ekki gild, nema hún sé samþykkt við skriflega 
atkvæðagreiðslu af minnst helmingi félagsmanna, auk þess sem hún þarf að fullnægja 
ákvæðum 18. greinar um reglugerðarbreytingar. 
Verði sjóðurinn lagður niður, ber stjórn hans að ráðstafa eignum hans sem segir í 
greinum 19.3 og 19.4. 
Með tilvísan í grein 19.2 skal ef unnt er að sameina sjóðinn öðrum lífeyrissjóði og skal 
sá sjóður vera stofnaður með lögum eða njóta viðurkenningar fjármálaráðuneytisins. 
Við sameiningu skal þess gætt að lífeyrisréttur sjóðfélaganna rýrni ekki frá því sem 
eignastaða sjóðsins gefur tilefni til. 
Með tilvísan í grein 19.2 og ef ekki tekst sameining við annan lífeyrissjóð skv. grein 

19.3, skal verja eignum sjóðsins til að greiða sjóðfélögum lífeyri eftir ákvæðum reglu- 
gerðar þessarar. Heimilt er sjóðstjórninni að semja við vátryggingafélag, sem hefur 
starfsleyfi hér á landi, eða banka, um að annast greiðslurnar. 

20. gr. 
Bráðabirgðaákvæði. 

Réttindi sjóðfélaga eins og þau verða þann 31. desember 1990 skv. þágildandi 
ákvæðum reglugerðar, skulu umreiknuð til réttinda í samræmi við réttindaákvæði þau, 
sem gildi taka þann 1. janúar 1991, og skulu verðtryggð upp frá því á sama hátt og þau 
réttindi sem myndast frá og með 1. janúar 1991. 

Varasjóði, sem eftir stendur, þegar úthlutað hefur verið þeim hluta hagnaðar af starf- 
semi sjóðsins, sem til hefur orðið vegna ávöxtunar umfram reiknigrundvöll til og með 
31. desember 1990, skal verja til að hækka lífeyrisréttindi þeirra sjóðfélaga, sem lægst 
réttindi hafa miðað við fulla verðtryggingu iðgjalda þeirra frá upphafi, og greiða í 
sjóðinn skv. reglugerð þessari. Með varasjóði þessum skal haldið tilteknu hlutfalli af 

fullri verðtryggingu lífeyrisréttar. Hlutfall þetta verður 80% frá og með 1. janúar 1991 
og endurskoðast til hækkunar eða lækkunar skv. úttekt tryggingafræðings. 

Með tilvísun til laga nr. 55/1980 staðfestist reglugerð þessi hér með. 

Fjármálaráðuneytinu, 14. apríl 1997. 

j F.h.r. 

Áslaug Guðjónsdóttir. 

Margrét Gunnlaugsdóttir.


